Navarra Suma talde parlamentarioari atxikita dagoen foru parlamentari Miguel Bujanda Cirauqui jaunak idatziz erantzuteko galdera egin du (10-22-PES-00324), jakin nahi baitu ea larrialdi-planik ba al dagoen Figarolgo kontzejuko Dos Reinosko urmaeleko KBE eta BBEaren hezegunearen habitataren kolapsoa konpontzeko. Landa Garapeneko eta Ingurumeneko kontseilariak erantzuna helarazten dio, Biodibertsitatearen Zerbitzuko zuzendari nagusiak egindako txostenetik jasoa. 
Dos Reinosko urmaela jatorri artifizialekoa da eta bere jatorrizko diseinuan ez du urik jasotzen ur-korronte naturaletatik, aitzitik, prezipitazioen bidez eta Bardeako II. ureztatzaile elkartearen ureztaketako erretenaren bidez bakarrik jasotzen du ura. Hori guztia kontuan izanda, urmaela urez hornitzeko aukera bideragarri bakarra ureztatzaile elkartearekin akordioa egitea da. 
Departamentu honek ez du uste hezegune hori kolapsoan dagoenik. Ingurumen Zaintzak urrian egindako bisitaren ondoren jakinarazi du gaur egun han ikusten diren ahateak ez direla urpekariak. Limoetako hegaztiak asko ugaritu dira, ur maila baxua (hondoko lohiekin) eta ur ertz zabalagoak aproposak direlako hegazti horientzat. Bisitan espezie hauek ikusi dituzte: basahatea, zertzeta arrunta, koartza hauskara, koartzatxo txikia, kuliska, txirri arrunta, lepabeltza, borrokalaria, istingor arrunta. Tximutxaren kantua ere detektatu da.  
Bestalde, neguan prezipitazioek urmaeleko ur mailari eutsiko diotela edo are zertxobait igoaraziko dutela espero da. 
Departamentu honek lanean jarraitzen du gogotik, alderdi guztiak asebeteko dituen akordio batera iristeko eta hezegune horretarako ur hornidura nahikoa bermatzeko. 

